
Sažetak:

U radu se iznose okviri razvoja visokoškolskih bibli-
oteka. Naglasak se stavlja na proces informatizacije 
bibliotečkog poslovanja, s posebnim osvrtom na ra-
zvoj Univerzitetske biblioteke Univerziteta u Tuzli. 

Abstract: 

This study is based on the development of academic 
libraries. The accent is at process of informatisation 

veloping processes at University Library at Univer-
sity of Tuzla.

Uvod

Proces reforme visokog obrazovanja u Bosni i Herce-
govini provodi se u skladu sa Bolonjskim procesom 
koji od visokoškolskih biblioteka traži da redefiniraju 
svoje usluge i usklade ih sa potrebama novih gene-
racija studenata i naučnoistraživačkih radnika. Pro-
mjene moraju također biti usklađene sa zakonskim 
rješenjima koje se odnose na područje bibliotekar-
stva, visokog obrazovanja i nauke na kantonima i u 
Federaciji Bosne i Hercegovine, kao i sa aktuelnim 
strategijama razvoja u području visokog obrazovanja 
i nauke1. 

1 Strategija razvoja nauke u Bosni i Hercegovini 2010-2015. godine. 
Sarajevo: Vijeće ministara BiH, 2009. ; Strateški pravci razvoja viso-
kog obrazovanja Federacije Bosne i Hercegovine od 2012. do 2022. 
godine: sinergija i partnerstvo. Mostar: Federalno ministarstvo obra-
zovanja i nauke, 2012.   

Reformski procesi i potrebe korisnika

Sve dosadašnje strategije razvoja visokoškolske bi-
blioteke posmatraju kao digitalne centre2. U tom 
smislu obrazlažu se pristupi informacijskim bazama 
podataka, pristupi online bazama časopisa, kreiranje 
repozitorija, digitaliziranje građe i sl. Za visokoškol-
ske ustanove, a s tim u vezi i biblioteke, od izuzet-
noga su značaja institucionalni repozitoriji koji su 
svojevrsna ,,vrata u svijet” za akademsku zajednicu 
jer omogućavaju zajednici da se predstavi u online 
svijetu u kojem informacije mnogo brže putuju. U 
literaturi se repozitorij definira kao ,,zbirka digital-
nog obrazovnog materijala koji omogućuje sustavno 
upravljanje procesima objavljivanja, pristupa i po-
hrane nastavnog / obrazovnog sadržaja” 3. Korisnici 
repozitorija općenito mogu biti učenici, studenti, na-
učno-nastavno osoblje i svi drugi kojima je potrebna 
pravovremena informacija. Ukoliko ih posmatramo 
sa aspekta arhivistike i bibliotekarstva, repozitoriji 
su depoi za trajno pohranjivanje različitih vrsta gra-
đe pa se u tom smislu ističe njihova formalna odlika 
koja se odnosi na uštedu prostora za odlaganje građe. 
Sa aspekta tehnološkoga napretka društva, to su baze 
podataka koje nadilaze ulogu spremišta za odlaganje 
građe jer umnogome olakšavaju pronalaženje, raz-
mjenu i ponovno korištenje pohranjene građe. Unutar 
akademske zajednice svrha postojanja digitalnih re-
pozitorija je da okupljaju na jednom mjestu što više 
kvalitetnih sadržaja koji su potrebni za razvoj nauke. 
Kako bi trajno sačuvali rezultate svojih naučnih istra-
živanja i ujedno ih učinili dostupnim naučnoj javnosti 
univerziteti u svijetu osnivaju digitalne repozitorije 
za pohranjivanje naučnih sadržaja. Univerziteti koji 
imaju repozitorije u koje pohranjuju rezultate vlasti-
tih naučnih dostignuća vidljiviji su i prepoznatljiviji u 
naučnome svijetu. 
Za razliku od repozitorija koji pružaju mogućnosti 
pohranjivanja digitalnih objekata od izuzetne važno-

2  ,,Zasnovano na vrijednostima koje uspostavlja tradicionalna kultura 
knjige, bibliotekarstvo je u savremenom, tehnokratskom i globalizira-
nom svijetu, ušlo u novu sferu intermedijacije-sferu u kojoj se klasična 
knjiška kultura sučeljava s interaktivnom kulturom interneta ili, u ši-
rem kontekstu, digitalnom kulturom, u njenim brojnim oblicima ispo-
ljavanja.” // Lojo, Kemal. Bibliotekarstvo između profesionalizacije i 
ideologizacije // ICSL Godišnjak Međunarodnog susreta bibliotekara 
slavista u Sarajevu 210- 2011, str. 103-106
3 Jadranka Lasić-Lazić. Repozitoriji digitalnog obrazovnog materijala 
kao sastavnica kvalitete suvremenih koncepta obrazovanja. Edupoint, 
Godište V. (2005). Dostupno na: http://edupoint.carnet.hr/casopis/33/
clanci/1)

sti za visokoškolske biblioteke su i bibliografske baze 
podataka4. Svrha ovih baza je da pruže informacije o 
naslovima koje biblioteka posjeduje, na licu mjesta ili 
online. Ovakvi vidovi elektronskih kataloga nužnost 
su u svijetu savremenoga bibliotečkoga poslovanja. 
To je najefikasniji način kreiranja jedinstvenoga elek-
tronskog kataloga biblioteke koji korisnicima usluga 
visokoškolskih biblioteka u svakom trenutku pruža 
uvid u trenutno stanje fonda u biblioteci.  

Iako reformski procesi na prvo mjesto stavljaju opre-
manje biblioteka sredstvima savremenih tehnoloških 
dostignuća, ne treba zanemariti ostale uvjete koje 
biblioteke moraju ispunjavati da bi mogle udovoljiti 
potrebama korisnika, prije svih studenata koji su naj-
brojniji. Značajno je istaknuti da studenti u biblioteci 
ne traže samo određeni naslov. Biblioteka je za njih 
mjesto gdje se sastaju, mjesto gdje uče, razmjenjuju 
znanja i iskustva, mjesto socijalizacije i primjene ste-
čenih znanja. To je mjesto koje ih direktno povezuje 
sa zajednicom kampusa, sa akademskom zajednicom 
čiji će članovi postati nakon što završe studij. Studen-
ti danas žele međusobnu interakciju u samom prosto-
ru u kojem uče, žele tehnološka pomagala, učešće u 
zajedničkom radu, ali i nezavisnost. U skladu s tim 
potrebno je organizirati i visokoškolske biblioteke. 
Prostor se, u tom smislu, nameće kao osnovni element 
u razrađivanju ideja o reorganiziranju visokoškolskih 
biblioteka. Ukoliko imamo u vidu trenutno stanje uo-
čit ćemo da je upravo nedostatak prostora jedan od 
ključnih razloga zbog kojih razvoj biblioteka na na-
šim prostorima stagnira. Biblioteke su ostale u svojim 
višedecenijskim prostorima koji odavno ne zadovo-
ljavaju osnovne potrebe korisnika. Svi pokušaji na-
predovanja fokusirani su na nabavku novih naslova 
koje, ionako skučeni prostori, više ne mogu primi-
ti. Sve to, opet ide na uštrb prostora koji bi trebalo 
iskoristiti za interakciju studenata, njihov aktivizam 
i želju za učenjem koje je utemeljeno na savremenim 
principima. U radu sa studentima uočava se da su nji-
hove potrebe različite i one se razlikuju s obzirom na 
određeni trenutak, zadatak, ali i u vezi su sa ličnošću 
svakog studenta ponaosob. Neki od studenata insisti-
raju na tišini u prostoru čitaonice i ovaj prostor do-
življavaju kao oazu mira i mjesto gdje svakodnevno 
dolaze kako bi u miru učili. Drugi, pak, studenti ovdje 
dolaze u namjeri da ostvare međusobne kontakte i u 
procesu interakcije i razmjenjivanja iskustava poku-
šaju produbiti svoja saznanja o konkretnoj temi. Tre-

4  ,,Bibliografska baza podataka je svaka baza koja sadrži bibliograf-
ske podatke: za knjige, za bibliotečku kolekciju (bibliotečki katalog ili 
OPAC), za članke u serijskim publikacijama (elektronski indeks koji 
može da sadrži citate, apstrakte ili, sve češće, kompletan tekst indeksi-
ranih članaka ili link za bazu sa punim tekstom)” // 
Gerc, Ana. Biblioteka u digitalnom okruženju. Sarajevo : NUBBiH, 
2008, str. 156

ći, opet, koriste računare i pristup internetu kako bi 
pretraživali, ili računare koriste za izradu seminarskih 
i diplomskih radova. Neki od njih ne zadržavaju se 
dugo i takvima su najčešće potrebne samo informaci-
je o bibliografskim podacima vezanim za neki naslov, 
gdje mogu pronaći traženi naslov i sl. Ti studenti u 
kontaktu sa uposlenikom dobijaju potrebne informa-
ciju i odlaze bez duljeg zadržavanja. Sve ove potrebe 
treba imati u vidu prilikom organiziranja rada jedne 
visokoškolske biblioteke.

Reforma i kontinuiran razvoj nisu mogući bez ade-
kvatnoga broja stručno osposobljenih bibliotekara. 
Da bi uspješno odgovorili svim zahtjevima korisnika 
bibliotekari se moraju kontinuirano educirati5, a za to 
su potrebna sredstva koja najčešće obezbjeđuju sami 
sebi. Mora ih također biti i dovoljno u bibliotekama, 
a za ove potrebe najčešće nema dovoljno sluha. Iako 
su oni po svim poslovima koje obavljaju dominantno 
stručni saradnici u nastavi jer praktično posreduju u 
odnosu između korisnika i potrebnih informacija, ak-
tuelni pravilnici na visokoškolskim ustanovama bibli-
otekare prepoznaju samo kao administrativne radnike. 
Ovakav odnos prema bibliotekama i bibliotekarima 
moguće je promijeniti jedino adekvatnom primjenom 
postojećih bibliotečkih standarda koji propisuju broj 
stručnih osoba u odnosu na broj jedinica koje biblio-
teka ima kao i u odnosu na broj korisnika, kao i ulo-
gu bibliotekara u nastavnom i naučnom procesu na 
univerzitetu. Svi su standardi do danas samo ,,mrtvo 
slovo na papiru” i čini se da je daleko dan kada će 
se početi primjenjivati. Marginalizacija uloge biblio-
tekara u nastavnom i naučnom procesu neopravdana 
je, posebno ako se zna da su bibliotekari danas u stal-
noj trci sa razvojem tehnoloških dostignuća. Odavno 
to nisu ,,tete” koje korisniku dodaju traženi naslov i 
mora im se dati mjesto koje zaslužuju u akademskoj 
zajednici.

Dakle, razvoj visokoškolskih biblioteka mora da se 
kreće u više smjerova. Jedan je onaj koji će korisnici-
ma obezbijediti pristup domaćim i svjetskim bazama 
podataka i pružiti mogućnost iščitavanja bez dolaska 
u čitaonicu ili biblioteku. Drugi se odnosi na reorga-
niziranje prostora. Taj prostor s jedne strane mora da 
omogući interakciju studenata i profesora u izvanna-
stavnom procesu, a s druge strane da obezbijedi mi-
nimum uvjeta za obradu i smještaj bibliotečke građe. 

5 Značaju i ulozi bibliotekara u akademskim bibliotekama cijelu knji-
gu posvetila je Elizabeth Connor. O tome kaže: ,,Staff development 
has never been more important in libraries than it is today. Change is 
rapid and new  tehnologies with potential library applications appe-
ar constantly. User expectations grow as new formats for information 
transfer occur and competition from other information providers gi-
ves library users a variety of options.” // Connor, E. An introducti-
on to Staff Development in Academic Libraries. New York; London 
:Routledge, 2009, str. 40

Ovome je nužno dodati i potrebe za većim brojem 
bibliotekara koji će kao stručni saradnici uvijek biti 
na raspolaganju korisnicima i pomagati u pronalasku 
potrebnih informacija.

3. Univerzitetska biblioteka Univerziteta u Tuzli 

Univerzitetska biblioteka na Univerzitetu u Tuzli or-
ganizirana je kao dio mreže centara za podršku na-
učno-nastavnom i istraživačkom radu na Univerzitetu 
u Tuzli 6. Biblioteka trenutno u svome sastavu ima 
šest odjeljenja koja djeluju pri fakultetima. Navede-
na odjeljenja posjeduju minimum uvjeta neophodnih 
za aktivan rad kakvi su prostor, uposlenik i biblioteč-
ka građa. Svaka od biblioteka posjeduje čitaonički 
prostor i prostor za odlaganje građe. U nedostatku 
prostora i uposlenika posegnulo se za rješenjem da 
se u istoj prostoriji obavljaju se i bibliotečki poslo-
vi obrade građe, kao i komunikacija sa korisnicima 
u smislu pružanja traženih informacija, zaduživanja i 
razduživanja građe. U tehničke uvjete u procesu osa-
vremenjivanja ulaze i računari i računarska oprema 
potrebna za rad korisnicima i uposlenicima. 

U postojećih šest odjeljenja rade četiri bibliotekara i 
dva knjižničara, svaki raspoređen na jedno fakultet-
sko odjeljenje. Svi bibliotekari osposobljeni su za rad 
u informacijskoj COBISS bazi i obavljaju poslove 
katalogizacije i klasifikacije svih magistarskih radova 
i doktorskih disertacija odbranjenih na Univerzitetu. 
Postojeći uposlenici u bibliotekama obavljaju i druge 
dužnosti: nabavka, obrada postojeće građe, informa-
cijske usluge korisnicima. Prema važećem Pravilniku 
o radu sa korsnicima usluga korisnici su studenti i 
uposlenici Univerziteta u Tuzli.

U fondu Biblioteke nalazi se oko 60 000 printanih je-
dinica, dominantno na bosanskom, hrvatskom ili srp-
skom jeziku, ali ima i građe na engleskom, njemač-
kom i turskom jeziku. Specifičnosti fonda ogledaju 
se u tome da Biblioteka uglavnom posjeduje jedan ili 
dva primjerka jednoga naslova, pa se uglavnom fo-
kusira na izdavanje naslova u čitaoničkome prostoru, 
kako bi što više korisnika dobilo pristup potrebnoj li-
teraturi. Postojeća građa uglavnom se dobavlja putem 
donacija. Najčešća, a u posljednje vrijeme i najkori-
snija, je donacija Federalnog ministarstva obrazova-
nja koja dolazi svake godine i umnogome osvježi i 
obogati fond recentnim naslovima iz polja nauke. Sva 

6 Odluku o osnivanju Univerzitetske biblioteke donio je Senat Uni-
verziteta na sjednici održanoj 8. 12. 2010. godine. Razlozi za njeno 
osnivanje su višestruki i tiču se unapređenja bibliotečke djelatnosti na 
Univerzitetu koja je od posljednjeg rata naovamo bila u stanju stagna-
cije. Literatura je bila zastarjela, uposlenici nisu imali informacijsku 
bazu podataka i nisu bili educirani za rad u takvim bazama podataka. 
Nije postojala gotovo  nikakva komunikacija među uposlenicima bi-
blioteka jer su svi djelovali i radili isključivo pri fakultetima na kojim 
su bile smještene biblioteke. Upravo je čin osnivanja Univerzitetske 
biblioteke pokrenuo niz reformskih procesa. 

bibliotečka građa deponuje se na fakultetska odje-
ljenja u skladu sa potrebama fakulteta čije korisni-
ke opslužuju ta odjeljenja, pa se može reći da su to 
svojevrsne specijalne biblioteke usko orijentirane na 
određena naučna područja. 

U nastojanju da unaprijedi bibliotečko poslovanje 
Univerzitetske biblioteke, Univerzitet u Tuzli usmje-
rio je aktivnosti u pravcu obezbjeđivanja informacij-
ske baze podataka koja će poslužiti za stvaranje jedin-
stvenog elektronskog kataloga. Inovaciju predstavlja 
i uvođenje institucionalnog repozitorija za pohranu 
digitalnih objekata. U tu svrhu Univerzitet je pri-
stupio članstvu Virtuelne biblioteke Bosne i Herce-
govine. Uz neophodnu podršku i pomoć Nacionalne 
i univerzitetske biblioteke Bosne i Hercegovine, na 
Univerzitetu u Tuzli realizirana je početna faza infor-
matizacije bibliotečkoga poslovanja.

3. 1. COBISS baza podataka                                                                                              
( http://www.cobiss.ba)

Pristupanjem članstvu Virtuelne biblioteke Bosne i 
Hercegovine, Univerzitetska biblioteka dobila je pri-
stup COBISS bazi podataka te tako Biblioteka, pored 
mogućnosti da kreira vlastiti elektronski katalog, uče-
stvuje u kreiranju jedinstvenog nacionalnog kataloga 
Bosne i Hercegovine. COBISS sistem (Kooperativni 
online bibliografski sistem i servisi) u jedinstvenu 
bazu povezuje preko 50 biblioteka u Bosni i Herce-
govini, kao i biblioteke iz Srbije, Slovenije, Makedo-
nije, Bugarske, Crne Gore i Albanije. Pored biblioteč-
kog softvera COBISS/2 bibliotekarima Univerziteta 
je predstavljen i COBISS/3 sistem. U početku je u 
sistemu radio samo jedan bibliotekar. Danas, nakon 
što su osposobljeni za rad u bazi svi bibliotekari obav-
ljaju poslove katalogizacije. Pristupanjem COBISS 
sistemu, Biblioteka je poboljšala usluge koje pruža 
studentima i naučno-nastavnom osoblju. Biblioteka-
rima je omogućeno da kreiraju elektronske bibliogra-
fije, biltene prinova i inventarne knjige. Do danas je 
uneseno gotovo pet hiljada naslova. Bilteni i katalozi 
kreirani prema standardima ove baze deponuju se na 
web stranicama Univerziteta. Prema tim standardima 
je kreirana i štampana Bibliografija doktorskih diser-
tacija (2011). 

3. 2. Institucionalni repozitorij                             
(http://phaidra.untz.ba)

Institucionalni repozitorij Univerziteta u Tuzli pred-
viđa dostupnost svim zaposlenicima Univerziteta i 
omogućava im da samostalno pohrane objekte ko-
jim mogu upravljati, učiniti ih dostupnim ili ograni-
čiti dostupnost. Osmišljen je kao otvoren sistem pa 
i spoljnim korisnicima i studentima daje mogućnost 
pregledanja sadržaja, slobodno i bez ograničenja. Svi 

objekti pohranjeni u Phaidra sistemu dobijaju trajni 
link koji je dostupan široj javnosti. Tehničku podršku 
i preporučene formate za sistem utvrdio je Univerzitet 
u Beču, a pomoć u aktiviranju sistema pružili su kole-
ge iz Univerzitetske biblioteke ,,Svetozar Marković” 
iz Beograda i Nacionalne i univerzitetske biblioteke 
Bosne i Hercegovine. Na Univerzitetu u Tuzli iskori-
štene su mogućnosti ovoga sistema za pohranu dok-
torskih disertacija u PDF formatu. Kao sastavni dio 
Phaidra repozitorija formirane su E-teze Univerziteta 
(www.e-teze.untz.ba) u koje se pohranjuju disertacije. 
Pohranjivanje se vrši u skladu sa Pravilnikom o for-
miranju Repozitorija Univerziteta u Tuzli koji preci-
zira uvjete koje doktoranti moraju ispuniti kako bi se 
doktorska disertacija našla u Repozitoriju. Do danas 
je u Repozitorij Univerziteta u Tuzli uneseno trideset 
disertacija u PDF formatu. Tim činom Univerzitet je 
stvorio pretpostavke za razvoj vlastitog, institucional-
nog repozitorija u koji će se u budućnosti pohranjivati 
i drugi digitalni objekti od značaja za nastavni i nauč-
noistraživački rad.

3. 3. Pristup bazama podataka

Pored baza podataka (COBISS i Phaidra repozitorij) 
koje unosom vlastitih podataka pune uposlenici Uni-
verziteta i Univerzitetske biblioteke, za potrebe stu-
denata i uposlenika Univerzitet u Tuzli trenutno ima 
obezbijeđen pristup sljedećim bazama podataka: 

1. EBSCOhost 
http://search.ebscohost.com

EBSCO host je agregat koji sadrži preko 22 000 
časopisa iz različitih oblasti tematski podijeljenih 
u više baza podataka. Omogućeno je pretraživanje 
velikog broja časopisa. 

2. PEDIATRIC NEUROLOGY BRIEFS

 http://www.pediatricneurologybriefs.com/. 

Pediatric Neurology Briefs je servis koji pruža mo-
gućnost kontinuiranog pristupa informacijama za sve 
čitatelje iz područja neurologije, dječje neuorologije, 
pedijatrije, psihijatrije, psihologije i drugih područja 
medicine. 

3. BIO ONE

http://www.bioone.org/page/resources/institutions/
training.

BioOne je baza podataka koja okuplja časopise u ko-
jim se istražuju biološke teme kakve su globalno za-
grijavanje, ekologija, očuvanje biodiverziteta i sl. 

3. 4. Vidovi komunikacije sa korisnicima

Pored uobičajenoga načina komuniciranja sa 
korisnicima usluga otvorene su i mogućnosti 

komunikacije putem elektronske pošte. Svi 
bibliotekari dobili su svoje e-mail adrese na koje 
korisnici mogu slati svoje upite, a otvorena je i 
zajednička elektronska adresa (unib@untz.ba) na 
koju korisnici mogu slati upite. 

4. Zaključak

Imajući u vidu izložene opće potrebe visokoškolskih 
biblioteka i mogućnosti Univerzitetske biblioteke 
Univerziteta u Tuzli u pogledu pružanja usluga 
korisnicima može se zaključiti da je u vrlo kratkom 
periodu od osnivanja do danas ostvaren značajan 
napredak u bibliotečkom poslovanju na Univerzitetu. 
Reformski procesi uveliko su potpomognuti novim 
tehnologijama koje olakšavaju bibliotečko poslovanje. 
Sigurni smo da u okruženju ima i biblioteka sa puno 
boljim mogućnostima koje u tako kratkom periodu 
nisu postigle rezultate vrijedne pažnje. Napredak 
koji smo ostvarili je značajan, ali pred nama stoji 
još mnogo rada u nastojanju da odgovorimo svim 
zahtjevima koje naši korisnici stavljaju pred nas. 

Literatura:

Connor, Elizabeth. An Introduction to Staff 
Development in Academic Libraries. New York and 
London: Routledge, 2009. 

Gerc, Ana. Biblioteka u digitalnom okruženju : 
priručnik za predmet Informatizacija bibliotečke 
djelatnosti. Sarajevo: Nacionalna i univerzitetska 
biblioteka Bosne Hercegovine, 2008.

Lasić-Lazić, Jadranka. Repozitoriji digitalnog 
obrazovnog materijala kao sastavnica kvalitete 
suvremenih koncepta obrazovanja. Edupoint, God. V, 
2005. Dostupno na:     www. http: // edupoint.carnet.
hr/casopis/33/clanci/1 (25. juli 2014.)

Lojo, Kemal. Bibliotekarstvo između 
profesionalizacije i ideologizacije . // ICSL Godišnjak 
Međunarodnog susreta bibliotekara slavista u 
Sarajevu 2010-2011. Sarajevo : Fondacija ,,Kemal 
Bakaršić”, 2011., str. 103-106 

Strategija razvoja nauke u Bosni i Hercegovini 2010-
2015. godine. Sarajevo: Vijeće ministara BiH, 2009. 

Strateški pravci razvoja visokog obrazovanja 
Federacije Bosne i Hercegovine od 2012. do 2022. 
godine: sinergija i partnerstvo. Mostar: Federalno 
ministarstvo obrazovanja i nauke, 2012. 

                                       ***    



44

Mr. sc. Edna Klimentić (1974.) je magistrica hu-
manističkih nauka za područje lingvistike. Radi kao 
voditeljica Biblioteke na Filozofskome fakultetu, cen-
tralnoga odjeljenja Univerzitetske biblioteke Univer-
ziteta u Tuzli. Aktivno je uključena u realizaciju svih 
aktivnosti u vezi sa osnivanjem i funkcioniranjem Uni-
verzitetske biblioteke, kao i u proces automatizacije 
bibliotečkog poslovanja u smislu koordiniranja aktiv-
nosti uvođenja COBISS sistema na Univerzitet. Kao 
organizaciona osoba doprinijela je uspostavljanju 
institucionalnog repozitorija za pohranu doktorskih 
disertacija odbranjenih na Univerzitetu. Autorica je 
brojnih radova iz područja lingvistike i bibliotekar-
stva. Posebna područja interesovanja su joj kulturna 
baština, lingvistika, bibliografije, akademske biblio-
teke i repozitoriji.

